
❖ሚካኤል ሊቀ መላእክት ሰአል በእንቲአነ ወቅዱስ ገብርኤል

አእርግ ጸሎተነ ፤

❖፬ቱ እንስሳ መንፈሳውያን ሰባሕያን መዘምራን ሰአሉ በእንቲአነ

፳ወ፬ቱ ካህናተ ሰማይኒ አዕርጉ ጸሎተነ ፤

❖ነቢያት ወሐዋርያት ጻድቃን ወሰማዕት ሰአሉ በእንቲአነ

ምስሌክሙ ከመ ይክፍለነ መክፈልተ ወርስተ ለኵልነ ፤

❖ማኅበረ ቅዱሳን ወሰማዕት ሰአሉ በእንቲአነ መላእክተ ሰማይኒ

አዕርጉ ጸሎተነ፤



❖ማርያም እግዝእትነ ወላዲተ አምላክ ሰአሊ በእንቲአነ

እስመ ረከብኪ ሞገሰ በኀበ እግዚአብሔር ፤

❖ረከብኪ ሞገሰ መንፈሰ ቅዱሰ ወኃይለ ሰአሊ አስተምህሪ

ለነ ማርያም ወልድኪ ሣህሎ ይክፍለነ ፤

❖ኀበ ተርኅወ ገነት ወኀበ ተነጽፈ እረፍት ይክፍለነ ነኀሉ

ውስተ በዓቶሙ ለቅዱሳን ፤



ስምዓኒ እግዚኦ ጸሎትየ ፤ ሃሌ ሉያ ሃሌ ሉያ ፣

ወይብጻሕ ቅድሜከ ገዓርየ ፤ ሃሌ ሉያ ሃሌ ሉያ ፣

ወኢትሚጥ ገጸከ እምኔየ ፤

በዕለተ ምንዳቤየ አጽምእ እዝነከ ኀቤየ ፤ ሃሌ ሉያ (፪)

አመ ዕለተ እጼውአከ ፍጡነ ስምዓኒ ፤ ሃሌ ሉያ (፪)

ለዓለም ወለዓለመ ዓለም ፤

ሃሌ ሉያ ዘውእቱ ብሂል ፤

ንወድሶ ለዘሃሎ እግዚአብሔር ልዑል ፤

ስቡሕ ወውዱስ ዘሣረረ ኵሎ ዓለመ በአሐቲ ቃል ፤



ዳዊት ነቢይ በከመ ጸለየ እጼሊ ኀቤከ

እግዚአብሔር አምላኪየ እንዘ ዕብል ከመዝ

ፀወንየ ወኰኵሕየ ወታድኅነኒ ሊተ እምጸላእትየ

ወዓቃቤ ትከውነኒ ወእትዌከል ብከ ምዕመንየ

ወዘመነ ፍርቃንየ ረዳእየ ወምስካይየ

ወሕይወትየ ወታድኅነኒ እምዕደ ገፋዕየ

ሃሌ ሉያ በስብሐት እጼውአከ ንጉሥየ ወአምላኪየ ፤



ሚካኤል መልአክ ሰአል ወጸሊ በእንቲአነ

ወበእንተ ነፍሰ ኵልነ

መልአኪየ ይቤሎ

እመላእክት ሠምሮ

መልአከ ኪዳኑ ለክርስቶስ ።



ሰላም ለክሙ ማኅበረ መላእክት ትጉኃን ፤

ሰላም ለክሙ ማኅበረ ነቢያት ቅዱሳን ፤

ሰላም ለክሙ ማኅበረ ሐዋርያት ፍንዋን ፤

ሰላም ለክሙ ማኅበረ ሰማዕት ወጻድቃን ፤

ሰላም ለክሙ ማኅበረ ሥላሴ ጉቡዓን

ወሰላም ለማርያም ዘእሳት ክዳን ።



ማኅበረ መላእክት ወሰብእ ተአይነ ክርስቶስ ወእሙ ፤

ሰላም ለክሙ ፤

ሶበ እከሥት አፉየ ለውዳሴክሙ ፤

ፍሬ ማኅሌት እምልሳንየ ትቅስሙ ፤

ምስሌየ ሀልዉ ወምስሌየ ቁሙ ።



ሰላም ለአብ ወለወልድ ቃሉ ፤

ወለመንፈስ ቅዱስ ሰላም ዘአካሎሙ አካሉ ፤

ለማርያም ሰላም እንተ ተሳተፈት ስብሐተ እሉ ፤

ሰላም ለመላእክት ወለማኅበረ በኵር ኵሉ ፤

ጽሑፋነ መልክእ ወስም በሰማይ በላዕሉ ።



ሰላም ለአብ ገባሬ ኵሉ ዓለም ፤

ለወልድ ሰላም ወለመንፈስ ቅዱስ ሰላም ፤

ለማርያም ሰላም ወለመላእክት ሰላም ፤

ሰላም ለነቢያት ወለሐዋርያት ሰላም ፤

ለሰማዕታት ሰላም ወለጻድቃን ሰላም ።



ሰላም ለአብ ዘእምቅድመ ዓለም ነጋሢ ፤

ለወልድ ሰላም ሥጋ ማርያም ለባሲ ፤

ለመንፈስ ቅዱስ ሰላም ኃጢአተ ዓለም ደምሳሲ ፤

ኃይልየ ሥላሴ ወፀወንየ ሥላሴ ፤

በስመ ሥላሴ እቀጠቅጥ ከይሴ ።



ነግሥ

ሰላም እብል ለዘዚአክሙ ቆም ፤

ዓለማተ ዓለም ሥላሴ ዘአልብክሙ ዓለም ፤

እምኔክሙ አሐዱ በእንተ ፩ዱ አዳም ፤

እመኒ በምድር ተወክፎ ለነግደ ጲላጦስ ሕማም ፤

ሆሣዕና በአርያም ሆሣዕና በአርያም ሆሣዕና በአርያም ።



ዚቅ

እምሆሣዕናሁ አርአየ ተአምረ ወመንክረ ፤

ዘኢተገብረ እምቅድመዝ ፤ ወኢይከውን

እምድኅረዝ ።



ኢየሱስ ኢየሱስ ኢየሱስ ክርስቶስ ።

ዘሠረፅከ እምቤተ ሌዊ ።

ኮሬባዊ መለኮታዊ ።

ቃል ሰማያዊ እምድንግል ተወልደ ።



መልክአ ኢየሱስ

ሰላም ለዝክረ ስምከ ስመ መሐላ ዘኢይሔሱ ፤

ዘአንበረ ቅድመ እግዚአብሔር በአትሮንሱ ፤

ኢየሱስ ክርስቶስ ለዳዊት ባሕርየ ከርሡ ፤

አክሊለ ስምከ እንዘ ይትቄጸል በርእሱ ፤

አህጉረ ፀር ወረሰ ኢያሱ ።



ዚቅ

ሆሣዕና በአርያም ለወልደ ዳዊት ለንጉሠ

እስራኤል ፤ ዘይሁብ ዝናመ ተወን ፤ ከመ ትካት

ይመልዕ ዓውደ እክል ፤ በረከተ ምክያዳተ ወይን ።



ሰላም ለሥዕርተ ርእስከ ዘስሙር አብቋሉ ፤

ወጽፋቅ ጥቀ ለአርዘ ሊባኖስ አምሳለ ቈጽሉ ፤

ኢየሱስ ክርስቶስ ሊቀ ካህናት ዘላዕለ ኵሉ ፤

ይጸሐፍ በልሳንየ ለውዳሴከ ፊደሉ ፤

ኢይትገደፍ ዲበ ምድር ንባቡ ወቃሉ ።



ሰላም ለርእሰከ በመንበረ ክሳድ ዘተሣረረ ፤

እንዘ ማዕሰ ሥጋ ይለብስ ወእንዘ ይትገለበብ ፀጕረ ፤

ኢየሱስ ክርስቶስ ከመ ቃልከ ነገረ ፤

ይወርሱ በእንቲአከ ነዳያነ ዓለም ክብረ ፤

ቀደምትኒ ይከውኑ ድኅረ ።



ሰላም ለገጽከ እምሥነ ኦርያሬስ ስቡሕ ፤

ወፍሡሕ ከመ ወርኅ ዘአሜ ገሃህ ፤

ኢየሱስ ክርስቶስ ታቦተ ሕይወቱ ለኖኅ ፤

ኅብአኒ እግዚኦ በውሳጤከ ስፋሕ ፤

ማየ ኵነኔ አመ ዘንመ አይኅ ።



ሰላም ለቀራንብቲከ ከመ ክልኤ ክንፈ ኪሩብ ፤

እለ ይጸልላ ወትረ አዕይንቲከ ዘርግብ ፤

ኢየሱስ ክርስቶስ እደ መዝራዕቱ ለአብ ፤

አስተጋብእ ውስተ ልብየ አቅማሃተ ኵሉ ጥበብ ፤

ከመ ጽጌያተ ዘገዳም ያስተጋብእ ንህብ ።



ሰላም ለአዕይንቲከ ከመ ምሉዕ ምዕቃለ ማይ ፤

እለ ይትረአያ ወትረ በመንበረ መጽሔት ርሡይ ፤

ኢየሱስ ክርስቶስ መስተሥርየ ኵሉ ጌጋይ ፤

ንዝኃኒ እግዚኦ በአዛብከ ሠናይ ፤

ወአጻዕድወኒ እምበረድ ጽሩይ ።



ሰላም ለአዕዛኒከ ጽልዋተ እለ ኮና ፤

አምኃ ነገር ያብአ ለመኰንነ ውሥጥ ኅሊና ፤

ኢየሱስ ክርስቶስ ዘያዕቆብ ዐምደ ደመና ፤

ምርሐኒ እግዚኦ ኀበ ዘይትፈቀድ ፍና ፤

በዓመተ ርስአን ወድካም ኢይርአይ ሙስና ።



ሰላም ለመላትሒከ እለ ይፈርያ አፈዋተ ፤

ከመ ርኄ አፈው ዘይጼኑ ርኁቀ ፍኖተ ፤

ኢየሱስ ክርስቶስ እስመ አበ ነፍስየ አንተ ፤

በሎሙ ለመላእክት ተፈሥሑ ሊተ ፤

ረከብክዎ ለወልድየ በከንቱ ዘሞተ ።



ሰላም ለአዕናፈከ መሳክወ ጼና ወአናቅጽ ፤

እለ ውዱዳት እማንቱ ማዕከለ ክልኤ አብያጽ ፤

መልአከ ሕይወትየ ክርስቶስ አስተርእየኒ በገጽ ፤

ናሁ ተመሰጥኩ በጣዕመ መስቀልከ ዕፅ ፤

ወተነደፍኩ በፍቅርከ ሐፅ ።



ሰላም ለከናፍሪከ ሙሐዛተ ከርቤ ሐዋዝ ፤

እምጽጌ ገዳማት ኵሎን ዘጼናሆን ምዑዝ ፤

ኢየሱስ ክርስቶስ በግዓ ይስሐቅ እኁዝ ፤

ይተከዓው ውስተ አፋየ ከመ አዜባዊ ውኂዝ ፤

ነቅዓ ገቦከ በኵናት ርጉዝ ።



ሰላም ለአፉከ ለዮሐንስ ዘሰአሞ ፤

ንጽሐ ሕሊናሁ ወልቡ ለዐይነ ፍትወትከ ሶበ አደሞ ፤

ኢየሱስ ክርስቶስ መፍቀሬ የዋሃት እምተቀይሞ ፤

ጸግወኒ ማዕፆ አፍ እንተ ይእቲ አርምሞ ፤

ለትዕግሥትከ ከመ አእምር አቅሞ ።



ሰላም ለአስናኒከ አያተ አዕናቍ እለ ተሰክአ ፤

በፈትለ ሥጋ ወደም እስከ ሥረዊሆን ፀንአ ፤

ኢየሱስ ክርስቶስ ዘተሰመይከ ምሥዋዓ ፤

ከርሥየ ርኅበ እግዚኦ ወውሣጤ ጕርዔየ ጸምአ ፤

እንበለ ኵነኔ ሀበኒ ሥጋከ መብልዓ ።



ሰላም ለልሳንከ በደብረ ታቦር ዘአልኆሰሰ ፤

ለብርሃን ዓቢይ እስከ ጽላሎቱ ተሐውሰ ፤

ነበልባለ እሳት ክርስቶስ ዘተዋሐድከ ጳጦሰ ፤

በዋዕየ ፍቅርከ ከመ ሥርወ አዕዋም የብሰ ፤

ውሣጤ ሕሊናየ ነደ ወልብየ ጤሰ ።



ሰላም ለቃልከ እማዕሠሪሁ ዘፈትሖ ፤

ለፍቁር አልዓዛር ኀይለ ሥልጣነ ሞት ድኅረ ሞቅሖ ፤

ኢየሱስ ክርስቶስ ንጉሠ ሰላም ወተራኅርኆ ፤

አባ ወአቡየ እሴብሐከ ሰብሖ ፤

ለአንቀፅከ ጸግወኒ መርኆ ።



ሰላም ለእስትንፋስከ እስትንፋሰ ላህብ ምውቅ ፤

ጊዜ ፍና ሠርክ ዘነፍሐ ገነተ ኅሩያን ደቂቅ ፤

ኢየሱስ ክርስቶስ ጠፈረ ሃይማኖት ወጽድቅ ፤

ይትወሀውሁ ከዋክብት በአየርከ ምጡቅ ፤

ወያንበሰብሱ ደመናት በዓረብ ወሰርቅ ።



ሰላም ለጕርዔከ በጽምአ ፍቅረ ሰብእ ሐማሚ ፤

እስከ ስቴ ሐሞት ጥዕመ ከመ ወይነ ትፍሥሕት ከራሚ ፤

ኢየሱስ ክርስቶስ መምሕረ ጳውሎስ ዘብንያሚ ፤

አመ ነሥአ ማኅተመ ጸጋ እንዘ ስመከ ይሰሚ ፤

አልቦ አይሁድ ወአልቦ አረሚ ።



ሰላም ለክሣድከ ግብረ መንፈስ ቅዱስ ኬንያ ፤

አዳም ሥና ወመንክር ላህያ ፤

ኢየሱስ ክርስቶስ ነቢይ ወሐዋርያ ፤

አመ ወጽአ ስሙዓቲከ በአድያመ ኵሉ ሶርያ ፤

ብፁዓት አዕይንት ኪያከ ዘርእያ ።



ሰላም ለመትከፍትከ ከመ ልብሰ ክህነት ሎግዮ ፤

ጊዜ ፀአተ ፍትሕ ዘፆረ አርዑተ መስቀል በቀራንዮ ፤

ኢየሱስ ክርስቶስ በግዓ መድኀኒት ወአስተሥርዮ ፤

አስተዳሎከ ለርእስከ ውስተ ዓፀደ ግፍዕ ተርእዮ ፤

ወኵሎ በዘይደሉ አቅደምከ ሀልዮ ።



ዚቅ ፤

ኢይብክያ ዘከልዓ ደናግለ ፤ አርዑተ መስቀል ፆረ

እስከ ቀራንዮስ ሖረ ፤ ኢይብክያ ዘከልዓ ደናግለ ።

አመላለስ ፤ 

ኢይብክያ ዘከልዓ ደናግለ ፤ /፪/ 

አርዑተ መስቀል ፆረ እስከ ቀራንዮስ ሖረ ። /፪/



ሰላም ለዘባንከ እመለኮቱ ዘኢተአርቀ ፤

እንዘ በአፍአሁ ይትዌከፍ ጥብጣቤ ሕማማት መጽእቀ ፤

ጕንደ ሐረገ ወይን ክርስቶስ እንተ ትፀውር አዕፁቀ ፤

በቤተ ከብካብ ጊዜ ትገብር ምርፋቀ ፤

ለአስካልከ ረስየኒ ዝቀ ።



ሰላም ለእንግድዓከ ቀላየ ልቡና ወአእምሮ ፤

በሐመረ ፍትወት ወጻሕቅ ልበ ጠቢባን ዘኢሰፈሮ ፤

ኢየሱስ ክርስቶስ ኂሩት ወተፋቅሮ ፤

ሶበ ይገሥሥ ሕሊናየ ለመንዲልከ ዘፈሮ ፤

ነቅዓ ኀጢአትየ ለገበርከ እምድሩ ይሠሮ ።



ሰላም ለሕፅንከ ምርፋቀ በረከት ወሣህል ፤

ዘአስመከ ቦቱ ወልደ ዘብዴዎስ ድንግል ፤

ኢየሱስ ክርስቶስ ሃይማኖትየ ወንጌል ፤

ከመ ዕፀ ሐምል ስፍሕተ አዕፁቅ ወቆጽል ፤

ብዙኃተ አዕዋፈ አጽልሎተ ትክል ።



ሰላም ለአእዳዊከ ጽቡረ እለ ገብራ ፤

በምራቀ አፉከ ቅዱስ አዕይንተ ዕውር ይፍጥራ ፤

ትምህርተ ኅቡአት ክርስቶስ ዘትትነገር እምጵርስፎራ ፤

ነገሥታት በእንቲአከ ይገድፋ ጌራ ፤

ወዕጠቆሙ ይፈትሑ ሐራ ።



ሰላም ለመዛርዒከ ከመ ቀስተ ብርት ፅኑዕ ፤

እለ ያነትአ ፀረ አመ ዕለተ መንሱት ወፀብእ ፤

ኢየሱስ ክርስቶስ ጠረጴዛየ ምሥዋዕ ፤

አስትየኒ ማየ ሕይወት እመስቀልከ ጽዋዕ ፤

ዘእንበሌሁ ኢይድኅን ሰብእ ።



ሰላም ለኵርናዕከ ኵርናዐ ክቡድ አንበሳ ፤

ዘቀጥቀጠ ኵሎን አርእስተ ስቡሐን እንስሳ ፤

ኢየሱስ ክርስቶስ ሞገሰ ዳንኤል ነቢየ ሱሳ ፤

ድኅረ ተፈጸመ ሱባኤ ሰንበታት ስሳ ፤

በምጽአትከ ተሐትመ አበሳ ።



ሰላም ለእመትከ መስፈርተ መዛርእ ወእድ ፤

እስከ ጽንፈ መስቀል በሐብል ዘሰሐብዎ አይሁድ ፤

ኢየሱስ ክርስቶስ እምነ አዕላፍ ውሉድ ፤

ኀድፈኒ በጥበብከ እምተሠጥሞ ጌጋይ ክቡድ ፤

ናሁ በላዕሌየ ተንሥአ ሞገድ ።



ሰላም ለእራኅከ መክፈልተ ሕማማት ሱቱፍ ፤

ወቅንዋቲሁ እኤምኅ በአፍ ፤

ኢየሱስ ክርስቶስ በላዕለ ቅዱሳን ዕሩፍ ፤

ይፀነስ ውስተ ከርሥየ ዘርአ ቃልከ መጽሐፍ ፤

ጸዳለ እምጸዳል ከመ ትፀንስ ዖፍ ፤



ሰላም ለአጻብዒከ አጻብዐ አዳም ዘተኬነዋ ፤

ወነቀላ አጽመ በእንተ ሕይወታ ለሔዋ ፤

ኢየሱስ ክርስቶስ አመ ተለዓልከ እምድረ ፄዋ ፤

ለገነተ ጽድቅ ዘእደ ሱራፊ አጸዋ ፤

ቤዛ ኃጥአን ኵሎሙ ደምከ አርኀዋ ።



ሰላም ለአፅፋረ እዴከ ዘኅበሪሆን ጸዓዳ ፤

በምግባር ወግዕዝ እንዘ ይትዋሐዳ ፤

ኢየሱስ ክርስቶስ ምስፍና አባሉ ለይሁዳ ፤

ለመንግሥትከ ስፋኒት እንዘ ይትመሐለሉ ዓውዳ ፤

ሰብአ ሰገል አወፈዩ ጋዳ ።



ሰላም ለገቦከ ዓዘቅተ ሥጋዌ ፍሉሕ ፤

እንተ እምኔሁ ተውኅበ ፈልፈለ ቅድሳት ወንጽሕ ፤

ኢየሱስ ክርስቶስ ዘኢሳይያስ መካህ ፤

አመ አስተርአይከ በልብሰ ባሶር ቀይሕ ፤

መልአከ ሞት ተሠጥመ በላህ ።



ሰላም ለከርሥከ ዘኢይትፈተን መዝገቡ ፤

ሚ ዕመቁ ወሚ ራኅቡ ፤

ኢየሱስ ክርስቶስ ለወንጌል ንግሥከ በወርኃ ምግቡ ፤

እለ ይነግዱ ዲበ ባሕር አስትአ በረከት ወሀቡ ፤

ወእለ የኃድሩ ዲበ የብስ አምኃ አቅረቡ ።



ሰላም ለልብከ ቅሩበ ኵልያት ምንታዌ ፤

እንተ ያንሰሐስሕ ቦቱ መንፈሰ ኅሊናከ ኀበ ኅላዌ ፤

ኢየሱስ ክርስቶስ ፍጹመ መለኮት ወሥጋዌ ፤

በቀለ እንቲአከ አመ ትትፋታሕ ነነዌ ፤

ውስተ መቅደስከ ረስየኒ ሰርዌ ።



ሰላም ለኅሊናከ ዘይኄሊ ሠናያተ ፤

ለውሉደ ሰብእ ምሕረተ ፤

ክርስቶስ ብርሃን ዘአሰሰልከ ጽልመተ ፤

ላዕለ ኪሩቤል ነቢረከ ዘትሬኢ ቀላያተ ፤

ስብሕኒ ወልዑል አንተ ።



ሰላም ለሕንብርትከ ማእከለ ጠባይዕ ዘተመልአከ ፤

በኵሉ ቱስሕቱ እንዘ ይትሜሰል ማዕከከ ፤

መንግሥተ ሰማያት ክርስቶስ ከመ ዮሐንሰ ሰበከ ፤

በሐፍ ወበድካም እለ አሥመሩ ኪያከ ፤

ዲናረ ሃይማኖት ነሢኦሙ የአትዉ ሠርከ ።



ሰላም ለሐቌከ እንዘ ቦ ልዕልና ፤

ከመ ገብር ድኩም ዘቀነተ ሐብለ ትሕትና ፤

ኅብስተ ሕይወቶሙ ክርስቶስ ለእለ ይነሥኡ ስመ

ክርስትና ፤

አኮአ ኅብስተ እስራኤል መና ፤

ዕሤተ ሞት ፈደየ በሲና ።



ሰላም ለአቍያጺከ አዕማድ ያቁም ወበለዝ ፤

እለ ይፀወራ ቦቶን መልክአተ ኵሉ ትእዛዝ ፤

ኢየሱስ ክርስቶስ ምጽላለ ሕይወትየ አርዝ ፤

ተበአሶ በጽላሎትከ ለአርዌ ዐመፃ ወሕምዝ ፤

ኢይሳነነኒ ለገብርከ ዳግመ እምዝ ።



ሰላም ለአብራኪከ እለ አውተራ ስግደተ ፤

እንዘ የዓርጋ ላዕለ ወእንዘ ይወርዳ ታሕተ ፤

ጊዜ ተቀባዕከ ክርስቶስ ዘአልባስጥሮስ ዕፍረተ ፤

ገብርከሰ እምፈተውኩ አሜሃ ዕለተ ፤

ማርያም ትኩነኒ እኅተ ።



ሰላም ለአዕጋሪከ እለ ጠብዓ ለቀዊም ፤

ቅድመ ጲላጦስ ፈታሒ መስፍነ ይሁዳ ወሮም ፤

ኢየሱስ ክርስቶስ ዘትማልም ወዮም ፤

ኀበ ወረደ ወነጠበ ዝናመ አዕጋሪከ ደም ፤

ለመስቀልከ በሰጊድ ሰላም ።



ዚቅ ፤

ኦ አዕጋር እለ አንሶሰዋ ውስተ ገነት ፤ 

ተቀነዋ በቅንዋተ መስቀል ።



ሰላም ለስኰናከ እንተ ያስተጋብዕ ኵሎ ፤

ኀበ ኀደገ ወቀጽአ ውስተ ሠሌዳ ኰኵሕ ሥዕሎ ፤

ኢየሱስ ክርስቶስ ለመልአከ ዓለም ዘትትቤቀሎ ፤

ስብሐቲከ እርአይ እግዚኦ እምቅድመ ዓለማት ዘሀሎ ፤

መንጦላዕተ ዓይንየ ቅላዕ ወአብርህ ጸዳሎ ።



ሰላም ለመከየድከ አሐዱ አሐዱ፤

ውስተ ቤተ መቅደስ ለምህሮ እለ ገይሠ ለመዱ ፤

ኢየሱስ ክርስቶስ ዘመዓዛ ፍቅርከ ዕቍረ ናርዱ ፤

አኃዊክ ሰማዕታት ቈላተ ሕማማት ወረዱ ፤

ወጻድቃኒከ ገዳማተ ዖዱ ።



ሰላም ለአጻብዒከ እምጕንደ ክልኤቱ አዕጋር ፤

እለ አሕመልመላ ደርገ አርአያ አዕጹቅ ዓሥር ፤

ኢየሱስ ክርስቶስ ወልደ እግዚአብሔር ፤

በዘባነ ባሕር ከመ ትትለሐይ ሐመር ፤

መንክር ተላህያ ለዘለከ ፍቅር ።



ሰላም ለአፅፋረ እግርከ በደመ ቅንዋት እለ ተጠምዓ ፤

እስከ ጽዕዳዌሆን ለብሳ ልብሰተ ጠባይዕ ካልአ ፤

ኢየሱስ ክርስቶስ ዘተሰቀልከ በአፍአ ፤

ከመ እዜኑ ኂሩተከ ወእከውን ስምዓ ፤

መምህረ ረሰይኩከ ረስየኒ ረድአ ።



ሰላም ለቆምከ ሐመልማለ ቀይሕ ሥጋ ፤

ክርስቶስ ቀዳሜ ጸጋ ፤

ናሁ ሠፈነ ወሰፈፈ እንበለ ንትጋ ፤

ለባሕረ ሣህልከ ዘኢይነጽፍ ፈለጋ ፤

ውስተ ኅሊናየ አስተጋብዕ አይጋ ።



ሰላም ለመልክእከ መልክአ ክቡር አምላክ ፤

እለ ይቴሐታ ሎቱ አርእስተ ሰኰና ወብርክ ፤

ኢየሱስ ክርስቶስ ሐዋርያነ መልአክ ፤

ይትመላህ እምኅሊናየ በተግሣፅከ ቡሩክ ፤

ኅጠተ ደዌ ዘበቈለ ሦክ ።



ሰላም ለፀአተ ነፍስከ ኀይለ ሥልጣነ ሞት ዘቀነየ ፤

ጽዋዐ ፓሲካ ምሉአ ድኅረ ሰለጥከ ሰትየ ፤

ጥዑመ ከናፍር ክርስቶስ እንተ ትነብብ ሰደየ ፤

በሞት ወበሕይወት አማኅፀንኩ ነፍስየ ፤

ውስተ እዴከ ዘገብረ ሰማየ ።



ሰላም ለበድነ ሥጋከ እመለኮቱ ዘኢተፈልጠ ፤

ለሰዓት አሐቲ ከመ ቅጽበተ ዐይን ኅዳጠ ፤

መዝገበ ባሕርይ ክርስቶስ ዘኢተአምር ተውላጠ ፤

አኮ ዘሐይቅ ጽጌረዳ ወዘባሕር ሰግላጠ ፤

ባሕቱ ሃይማኖትየ እሁበከ ሤጠ ።



ሰላም ለግንዘተ ሥጋከ በአፈወ ከርቤ ሕውስ ፤

ወበልብሰ ገርዜን ንጽሕ ዘኅበሪሆን ፒሶስ ፤

መርዓዌ ሥርግወ አመ ትመጽእ ክርስቶስ ፤

ዓሥረኒ ለቀበላከ በማኅቶተ ምግባር ውዱስ ፤

ከመ ደናግል ጠባባት ዘኍልቈን ሐምስ ።



ሰላም ለመቃብርከ መካነ ምሥጢር ጎልጎታ ፤

ቀዳሚ አዳም ዘኢተቀብረ በውስቴታ ፤

ኢየሱስ ክርስቶስ በረከተ ኤልያስ ዘሰራፕታ ፤

ሣህልከ ወምሕረትከ ይመግቡኒ በፆታ ፤

ከመ ሐገፋ ወሥሙር ወልታ ።



ሰላም ለትንሣኤከ እምድኅረ ዕለታት ክልኤ ፤

ዐቀብተ መቃብር አዕላፍ እንበለ ይስምዑ ቀርነ ጽዋዔ ፤

ወበእንተዝ ይብሉከ ክርስቶስ በኵረ ትንሣኤ ፤

ተአመንኩ ወተወከልኩ ቅድመ ገጸ ኵሉ ጉባኤ ፤

ኪያከ አበ ወኪያከ ረዳኤ ።



ሰላም ለትንሣኤከ እንተ ተጠየቀ ቦቱ ፤

ዜና ትንሣኤሆሙ በክብር ለቅዱሳን ዘሞቱ ፤

ኢየሱስ ክርስቶስ ለዳዊት ቀርነ መንግሥቱ ፤

በዓለ ትንሣኤ ፋሲካነ ዝንቱ ፤

እስመ ሥርዓቱ ለእስራኤል ውእቱ ።



ሰላም ለዕርገትከ ዘኢይትረከብ መጠኑ ፤

ወለንብረትከ ሰላም ለአቡከ ውስተ የማኑ ፤

ኢየሱስ ክርስቶስ እለ ኪያከ ተአመኑ ፤

ቅዱሳነ ዘእምኀቤከ ወንጹሓነ ይኩኑ ፤

ጰራቅሊጦስሃ መንፈሰከ ፈኑ ።



ሰላም እብል ለምጽአትከ ከዋላ ፤

በደመና ሰማይ ልዕልት እንተ ይብልዋ ጌልጌላ ፤

አመ ትመጽእ በስብሐት ክርስቶስ ርእሰ መሐላ ፤

ፀውዐነ ለአግብርቲከ ውስተ ዐፀደ ፍግዕ ወተድላ ፤

ናንሶሱ ምስሌከ በሐዳስ ቀጸላ ።



እምሥራቀ ፀሐይ እስከነ ዐረብ ይትአኰት ስሙ

ለእግዚአብሔር አምላክነ ፤

ኪያከ ወልደ ዘፈነወ ለነ ፤

ኢየሱስ ክርስቶስ ሊቀ ካህናቲነ ፤

አስተጋብአነ ኀበ ትረፍቅ መካነ ፤

እስመ ዝርዋን አግብርቲከ ንሕነ ።



ስብሐት ለከ አምላኪየ በኍልቈ ኵሉ ሥዕርትየ ፤

ስብሐት ለከ አምላኪየ በኍልቈ ኵሉ አዕፅምትየ ፤

ስብሐት ለከ አምላኪየ በኍልቈ ኵሉ ዘተርአየ ፤

ስብሐት ለከ ንጉሥየ በኍልቈ ኵሉ ዘኢያስተርአየ ፤

ስብሐተ ሥላሴከ ወትረ ይነግር አፉየ ።



እምኵሉ ይኄይስ በሥላሴከ ተአምኖ ፤

ወበወላዲትከ ተማኅፅኖ ፤

ኢየሱስ ክርስቶስ እምቤተ መንግሥት ወተክህኖ ፤

ተሰብኦተከ እመቦ ዘያስተሐቅር መኒኖ ፤

ያንኰርኩር ታሕተ ደይን ግዱፈ ከዊኖ ።



መዝሙር ፤

በ፭ ወእንዘ ሰሙን በዓለ ፋሲካ ፤ ቀርቡ አርዳኢሁ

ለአምላከ ጽድቅ በደብረ ዘይት ሙራደ ዓቀብ ፤ ሀገረ

እግዚአብሔር ፤ ወተቀበልዎ ሕዝብ ብዙኃን አዕሩግ

ወሕፃናት ነሢሙ አዕጹቀ በቀልት ፤ እንዘ ይብሉ ሆሣዕና

በአርያም ተፅዒኖ ዲበ ዕዋል ቦአ ሀገረ ኢየሩሳሌም

በትፍሥሕት ወበኃሤት ይሁቦሙ ኃይለ ወሥልጣነ ።



አመላለስ ፤ 

በትፍሥሕት ወበኃሤት ፤ /፪/

ይሁቦሙ ኃይለ ወሥልጣነ ። /፪/



ሥርዓተ ዑደት ፤



መዝ ፻፳፩ ፥ ፩ ፤
᎗ ᎖᎔ በእ     ᎗ ᎖ ᎐ ፈ     ᎗ ᎗ ᎔ ር  ᎗

᎑ ᎓ ጠጠ᎖ ᎗ ᎐ ᎖ ቀ     ᎗ ᎗ ᎔ ር

ተፈሣሕኩ እስመ ይቤሉኒ ቤተ እግዚአብሔር ነሐውር ፤
ድን

᎑ ᎐ ዴ        ᎐ ር ᎗ ፈጠ

᎗ ᎐ ብዑ           ᎖ ነኒ    ᎗ ፴                            ᎑ ᎓ ጠጠ᎖

ወቆማ እገሪነ ውስተ አዕፃድኪ ኢየሩሳሌም ፤
᎗ ᎑ ቡበ     ኃኒ 

᎗ ሰን         ማይ     ፴      ᎐ ድን

᎗ ፴          ᎐ ፈጠ            ᎑ ᎖᎓ ስ

ኢየሩሳሌምሰ ሕንፅት ከመ ሀገር ።



᎑ ይሠ ᎓ ዚኦ ᎔ ᎑ ስ ᎑ ፴ ᎔ ፴ ናሁ ነገ

በ፪ አርእዩነ ፍኖቶ ወንሑር ቤቶ እስመ እምጽዮን ይወጽእ
ሮሜ ᎖ ᎔ ዚ                       ᎐ ር                  ፴

ሕግ ወቃለ እግዚአብሔር እምኢየሩሳሌም ንሳለማ
በከ ፴         ለስ    ᎔ ᎑ ረዩ  ስ               ፴       ረዩ        ᎖᎔ ረዩ              ᎔ ነዋ

ለመድኃኒትነ በትፍሥሕት ተቀበልዋ ለታቦት እስመ ዋካ
ይ ᎐ ር                                     ፴         በከ        ፴         ለስ   ᎔ ᎑ ስ

ይእቲ ወብርሃን ፤ ምል ንሳለማ ለመድኃኒትነ በትፍሥሕት
፴           ረዩ         ᎓ ረዩ              ᎔ ነዋ        ይ           ᎐ ር

ተቀበልዋ ለታቦት እስመ ዋካ ይእቲ ወብርሃን ።



መዝ ፹፥፫
᎑ ᎓ ጠጠ᎖ ᎖ ቀ   ᎑ ከሣ            ሃን

᎗ ᎖ ቀ     ᎗ ᎔ ᎗ ር ᎗

᎗ ᎖᎔ በእ᎖ ᎐ ᎖ ፈ       ᎑ ᎐ ር

ንፍሑ ቀርነ በዕለተ ሠርቅ ፤
᎑ ዴ      ᎐ ር 

᎗ ፔር                  ᎖ ነኒ    ᎑ ᎓ ጠጠ᎖

በእምርት ዕለት በዓልነ ፤
᎑ ኃኒ  

ሰን                   ማይ 

᎗ ᎗ ፴    ᎗ መሰ                ᎖᎓ ስ

እስመ ሥርዓቱ ለእስራኤል ውእቱ ።

ማቴ ፳፩ ፥ ፩-፲፰



፴ ፋዕ ᎖ ቦዝ ይሠ ᎖ ᎖ ግድ ነኪ ᎔ ር

አቡን በ፮ ሃሌ ሉያ ሃሌ ሉያ ሃሌ ሃሌ ሉያ ሃሌ ሃሌ ሉያ
ኃኒ ፡ ስል ᎐ ቦ᎖ ᎖ ᎔ ዚ ᎐ ር

ሰመያ አብርሃም ወይቤላ ዛቲ ዕለት በዓለ እግዚአብሔር
ነጸ ፡ አብ᎖ ᎑ ᎖ መና ᎑ ᎖ ቡ᎖ ᎖ ዮሴ ᎑ ዊ

ንፍሑ ቀርነ በዕለተ ሠርቅ በዕምርት ዕለት በዓልነ ሶበ
᎑ ᎔ ር ነጸ ፡ አብዝ ᎑ ᎖ መና

ተዘከርናሃ ለጽዮን ። ምል ንፍሑ ቀርነ በዕለተ ሠርቅ
᎑ ᎖ ቡ᎖ ᎖ ሴፍ ᎑ ዊ ᎑ ᎔ ር

በዕምርት ዕለት በዓልነ ሶበ ተዘከርናሃ ለጽዮን ።



መዝ ፰፥፪ ፤ ማር ፲፩ ፥ ፩-፲፫
᎗ ᎑ ጠጠ᎖ ᎗ ᎐ ᎖ ቀ

᎘ ᎑ በእ              ᎖ ᎐ ፈ    ᎗ ᎔ ር

እምአፈ ደቂቅ ወሕፃናት አስተዳሎከ ስብሐተ ፤
᎗ ᎑ ጠጠ᎖

᎗ ᎑ ᎑ ᎐ ዴ

በእንተ ጸላዒ ፤
᎗ ᎐ ᎖ ቀ

፴                  ᎓ ነፍ           ፴

᎗ ገብ             ርኤ

᎗ _________                 ፴           ᎑ ስ

ከመ ትንሥቶ ለጸላዒ ወለገፋዒ ።



᎖ ፡ ስል ፴ ᎓ ምን ᎑ ᎖ ቀ ነኪ ᎐

በ፮ ወትቤ ጽዮን አርኅው ሊተ አናቅጸ ይባኡ ሕዝብ
ር ᎖ ᎓ ቦ᎖ ᎖ ጎል ᎖ መና ᎖ ቡ ᎑ ር

ብዙኃን ወያዕትቱ ዕብነ እምፍኖት ለንጉሥ ለወልደ ዳዊት
᎖ ቡ ሰአ ᎑ ᎖ ቀ ᎖ ቀ ᎔ ር

ንጉሦሙ ለ፳ኤል ውእቱ ይብሉ ሆሣዕና በአርያም ፤
᎖ ᎓ ስልዝ ᎖ ሳል ᎖ መና ᎖ ቡ ᎑ ር

ምል ወያዕትቱ ዕብነ እምፍኖት ለንጉሥ ለወልደ ዳዊት
᎖ ቡ ሰአ ᎑ ᎖ ቀ ᎖ ቀ ᎔ ር

ንጉሦሙ ለ፳ኤል ውእቱ ይብሉ ሆሣዕና በአርያም ።



መዝ ፵፱፥፩
᎗ ᎐ ᎖ ቀ

መጽ                     ᎐ ᎖ ፈ    ᎗ ᎔ ር

እምሥራቀ ፀሐይ እስከነ ዐረብ ፤
᎓ ᎖ ነኒ

᎗ ᎑ ዴ      ᎗ ᎑ ጠጠ᎖

ወእምጽዮን ሥነ ስብሐቲሁ ፤
᎗ ቡበ     ኃኒ    ᎑ ᎐ ር

ሰን             ማይ      ፴          ድን   

᎗ ፴       ᎐ ፈጠ          ᎖᎓ ስ

እግዚአብሔርሰ ገሃደ ይመጽእ ።

ሉቃ ፲፱ ፥ ፳፰-ፍጻ



ኃኒ ፡ ስል ፴ ምን ᎖ ዴ᎖ ᎖

አቡን በ፮ ባረኮ ያዕቆብ ለይሁዳ ወልዱ ወይቤሎ ሀሎ
᎔ ዚ ᎐ ር ᎖ ᎓ ቦ᎖ ፴ ᎖ መና ᎖ ቡ

ንጉሥ ዘይወጽእ እምኔከ ዘይሐፅብ በወይን ልብሶ ወበደመ
᎐ ᎖ ነኒ ᎔ ር ᎖ ቡ ሰአ ᎑ ᎖ ቀ ᎖ ቀ ᎔

አስካል ሰንዱኖ ንጉሦሙ ለ፳ኤል ውእቱ ይብሉ ሆሣዕና
ር ᎖ ᎓ ቦዝ ፴ ᎖ መና ᎖ ቡበ ᎖ ርሡ

በአርያም ። ምል ዘየሐፅብ በወይን ልብሶ ወበደመ አስካል
᎔ ወራ ᎖ ቡ ሰአ ᎑ ᎖ ቀ ᎖ ቀ ᎔ ር

ሰንዱኖ ንጉሦሙ ለ፳ኤል ውእቱ ይብሉ ሆሣዕና በአርያም፤



መዝ ፻፵፯ ፥ ፩ ፤
᎑ ሙ    ᎗ ᎔ ᎗ ᎗ ር  ᎗

᎗ ᎖᎔በእ        ᎖ ᎐ ፈ     ᎑ ᎐ ር

᎗ ᎑ ጠጠ᎖ ᎗ ᎐ ᎖ ቀ     ᎑ ᎐ ር

ትሴብሖ ኢየሩሳሌም ለእግዚአብሔር ፤
᎗ ፴         ᎖ መናጠጠ᎖

᎗ ᎑ ᎐ ዴ᎖ ᎗ ፴          ᎓ ᎑ ር

ወሰብሒዮ ለአምላክኪ ጽዮን ፤
᎗ ገብ      ርኤ 

᎗ ᎗ ፴   ᎗ ᎑ ᎐ ᎖᎓ ስ

እስመ አጽንዐ መናሥግተ ኆኃትኪ ።

ዮሐ ፲፪ ፥ ፲፪-፳



᎑ ጸጋ ᎑ ጸጋይ᎙ ᎓ባር ስ ᎑ ዩ ᎙ ᎑ ᎓ባር ስ

አቡ በ፪ ሃሌ ሃሌ ሉያ ባኡ ውስተ ሀገር
ጸጋ ᎑ ፈ ᎖ ለዝ ጸጋ ᎖ ᎓ሰስ ው ᎑ ዜና ᎐

ወበዊአክሙ ትረክቡ ዕዋለ አድግ ዕሡረ ፍትሕዎ
᎐ ር ᎑ ጠጠ ᎑ ፋሲ ᎖᎖ ቦር

ወአምጽእዎ ሊተ ፤ ምል ፍትሕዎ ወአምጽእዎ ሊተ
᎖ ኅ ᎖ መን ር

ፍትሕዎ ወአምጽእዎ ሊተ ፤



᎔ ዚ᎙ ᎓ባር ስ ᎖ ዑ ᎑ ᎖ ይ᎙ ᎑ ᎓ ስ ᎑ ፈ ᎖ ስ

ሰላም በ፩ ሃሌ ሉያ አልጺቆ ኢየሱስ ኢየሩሳሌም ርእያ ለሀገር
᎑ ᎓ ምኂ ዓይ ᎔ ወል ᎖ ፴ ናተ ᎔ ሰገ ᎐ ጢስ ᎔ ዘ ᎔ ᎓ ገብ᎙ ᎑ ቃ

ወይቤላ ሶበ ተአምሪ ጽዮን ነዋ ንጉሥኪ በጽሐ ብርሃንኪ ዮም
ር ᎑ ᎓ ምኂ ዓይ ፔር ፴ ፔር ፴ ናተ ᎐ ሰገ ᎐ ጢስ

ሰላምኪ ። ምልጣ ፡ ወይቤላ ሶበ ተአምሪ ጽዮን ነዋ ንጉሥኪ
ዘ ᎔ ᎓ ገብ᎙ ᎑ ቃ ር ᎑ ዘ ᎔ ᎓ ገብ᎙ ᎑ ቃ

በጽሐ ብርሃንኪ ዮም ሰላምኪ ተፈሥሒ በሕዝብኪ ፤ ዮም
ር ᎑ ዘ ᎑ ᎔ ᎓ ገብ᎙ ᎑ ቃ ር ᎑ ቃ ᎔ ᎓ ገብ᎙

ሰላምኪ ይትኃፈሩ ጸላእትኪ ፤ ዮም ሰላምኪ ፤ ሰላምኪ ሰላምኪ
᎑ ቃ ር

ዮም ሰላምኪ ።



መዝ ፻፲፯ ፥ ፳፮ ፤
᎗ ᎓ ጠጠ᎖ ወይ      ᎖᎔ ልል    ᎗ ᎖ ᎐ ር  

᎖ ወአ  ᎖᎓ ᎖᎔ ድዕ    ᎗ ᎖ ᎐ ር  

ቡሩክ ዘይመጽእ በስመ እግዚአብሔር ፤
᎗ ᎗ ፴  

᎗ ᎑ ዴ     ᎗ ᎑ ᎓ ጠጠ᎖

ባረክናክሙ እምቤተ እግዚአብሔር ፤
ሰን           ማይ         ᎔ ር

᎗ ᎗ ፴                        መሰ      ᎖᎓ ስ

እግዚአብሔር እግዚእ አስተርአየ ለነ ።


